ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը

«Հայաuտանի Հանրապետության 2022 թվականի պետական բյուջեի մաuին» oրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ հարկային օրենսգրքի դրույթների կատարմամբ և Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի կոշտ թափոնների կառավարման ծրագրի» բնականոն ընթացքն ապահովելու նպատակով։ 

2. Ընթացիկ իրավիճակը և խնդիրները
Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված միջազգային համաձայնագրի համաձայն` իրականացման փուլում է գտնվում «Կոտայքի և Գեղարքունիքի մարզերի կոշտ կենցաղային թափոնների կառավարման ծրագիրը» (այսուհետ` Ծրագիր), որի շրջանակներում նախատեսվում է կառուցել հանրապետությունում առաջին, ԵՄ չափանիշներին համապատասխան, սանիտարական աղբավայր, աղբի փոխաբեռնման կայաններ, ինչպես նաև  երկու մարզերի բոլոր բնակավայրերում ներդնել աղբահանության ինտեգրված  արդյունավետ համակարգ: 
Ծրագրի շրջանակներում ներկայումս Հրազդան համայնքի տարածքում կառուցվում է առաջին սանիտարական աղբավայրը՝ իր համապատասխան ենթակառուցվածքներով, այդ թվում՝ աղբի ընդունման համար կշեռքով տեղակայված համակարգը, աղբաջրերի հեռացման համակարգը, վտանգավոր աղբի համար պահեստը, ջրի ռեզերվուարները, մեքենամեխանիզացիայի համար պահեստները, աղբատար մեքենաների համար նախատեսված ճանապարհային հանգույցները։ Կառուցվում են նաև Ակունք և Մարտունի բնակավայրերում աղբի փոխաբեռնման կայանները։ Շինարարական աշխատանքները նախատեսվում է ավարտել  մինչև տարեվերջ։
Միաժամանակ, ԵՄ չափանիշներին համապատասխան աղբահանության համակարգի ներդրման համար ներկայումս միջազգային մրցույթով ընտրված շվեդական ՍՎԵԿՈ ընկերության փորձագետների հետ միասին մշակվում և ավարտական փուլում են աղբահանության սխեմաները, աղբավայրի ու փոխաբեռնման կայանների շահագործման համար մասնագիտացված տեխնիկայի, ինչպես նաև աղբի հեռացման ու տեղափոխման համար աղբատարների ու աղբամանների  տեխնիկական բնութագրերը և ընթացքում են վերջիններիս գնման համար մրցութային փաթեթների պատրաստման աշխատանքները։ 
Ծրագրի շրջանակներում երկու մարզերի բոլոր բնակավայրերում ԵՄ չափանիշների համապատասխան աղբահանության ծառայությունների մատուցման, աղբավայրի ու փոխաբեռնման կայանների շահագործման համար երկու մարզերի 12 քաղաքային բնակավայրերի կողմից հիմնվել է «Կոտայքի և Գեղարքունիքի ԿԿԹԿ» ՍՊ ընկերությունը (այսուհետ՝ Ընկերություն), որն այց ժամանակահատվածում իրականացնում է հողատարածքների գրանցման, կոմունալ ենթակառուցվածքների ապահովման մասով աշխատանքները, իսկ ընդհանուր առմամբ նախատեովում է, որ ընդհանուր ծավալով պետք է գործի աղբավայրի ու փոխաբեռնման կայանների շահագործման հանձնելուց, ինչպես նաև անհրաժեշտ մեքենամեխանիզացիայի ու գույքի ձեռքբերումից հետո։  
Ծրագրի իրականացման համար ընտրվել է հանրապետությունում նախատեսվող առաջին սանիտարական աղբավայրի և փոխաբեռնման կայանների հողատարածքները, որոնք համապատասխան համայնքների կողմից նվիրաբերվել են ընկերությանը, որպեսզի Բանկի պահանջներին համապատասխան հնարավոր լիներ սկսել կառուցապատման աշխատանքները։ Մասնավորապես՝ 2018 թվականի հունվարի 31-ին ՀՀ Կոտայքի մարզի Ակունք համայնքի վարչական տարածքում և 2019 թվականի հունիսի 21-ին Հրազդան համայնքի վարչական տարածքում՝ Երևան-Սևան մայրուղու հարևանությամբ Ընկերությանը տրամադրվել են հողամասեր՝ Ծրագրի շրջանակներում սանիտարական աղբավայրի և փոխաբեռնման կայանի կառուցման և շահագործման նպատակով: 
23.02.2022թ «Կոտայքի և Գեղարքունիքի ԿԿԹԿ ՍՊԸ»-ին ՀՀ պետական եկամուտների կոմիտեից ծանուցագիր է ուղարկվել ՀՀ Կոտայքի մարզի Ակունք և Հրազդան համայնքներում ընկերությանը անհատույց տրամադրված անշարժ գույքի նկատմամբ շահութահարկի մասով առաջացած հարկային պարտավորության վերաբերյալ, որը 21.02.2022 դրությամբ հաշվարկվել 15,189,187 դրամ: Ընկերության կողմից հարկային մարմնին ներկայացված շահութահարկի հաշվարկներից հետո հարկային պարտավորությունների չափը ճշգրտվել է և 2022 թվականի հունիսի 21-ի դրությամբ այն կազմում է 8,157.7 հազար դրամ:
Հաշվի առնելով, որ աղբավայրը և փոխաբեռնման կայանները դեռևս շինարարության փուլում են և 2022-2023 թվականներին է նախատեսվում ձեռք բերել անհրաժեշտ մեքենասարքավորումներ, տեխնիկա և գույք, հետևաբար ընկերությունը որպես այդպիսին ծրագրով նախատեսված գործունեություն դեռևս չի իրականացնում,  չունի աշխատակազմ և  աղբահանության ծառայություններ չի մատուցում,մ հետևաբար եկամուտ ու շահույթ չունի, ուստի չի կարող մարել առաջացած հարկային պարտավորությունները:   

3. Կարգավորման նպատակը

[bookmark: _GoBack]Հաշվի առնելով Ծրագրի կարևորությունը և դրա բնականոն ընթացքի ապահովումը՝ Նախագծով առաջարկվում է Հարկային օրենսգրքի դրույթների կատարման ապահովման նպատակով՝ «Կոտայքի և Գեղարքունիքի ԿԿԹԿ ՍՊԸ» հարկային պարտավորությունների մարման համար ՀՀ պետական բյուջեում կատարել վերաբաշխում և «Աջակցություն փախստականների ինտեգրմանը» (Ծրագրային դասիչը՝ 1070) ծրագրի  «1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» (Միջոցառման դասիչը՝ 12003) միջացառումից  Կոշտ թափոնների կառավարում (Ծրագրային դասիչ՝ 1040) ծրագրի   «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման ծրագրի շրջանակներում ստեղծված «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին» (Միջոցառման դասիչը՝ 12003)  միջոցառմանը տրամադրել 8,157.7 հազար դրամ միջոցներ։  

4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
«Կոտայքի և Գեղարքունիքի ԿԿԹԿ ՍՊԸ» անհատույց տրամադրված անշարժ գույքի մասով առաջացած հարկային պարտավորությունների մարում: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը ՀՀ 2022 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

7. Ռազմավարական փաստաթղթերի հետ նախագծի կապի մասին
Նախագիծը չի առնչվում Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
